
Vaidyanatha Ashtakam

વૈદ્યનાથાષ્ટકમ્

શ્રીરામસૌમિત્રિજટાયુવેદ ષડાનનાદિત્યકુજાર્ચિતાય   । (કુજાર્ચનાય)
શ્રીનીલકણ્ઠાય દયામયાય શ્રીવૈદ્યનાથાય નમઃશિવાય॥ ૧॥
શમ્ભો મહાદેવ શમ્ભો મહાદેવ શમ્ભો મહાદેવ શમ્ભો મહાદેવ ।
શમ્ભો મહાદેવ શમ્ભો મહાદેવ શમ્ભો મહાદેવ શમ્ભો મહાદેવ॥
ગઙ્ગાપ્રવાહેન્દુજટાધરાય  ત્રિલોચનાય સ્મરકાલહન્ત્રે ।
સમસ્તદેવૈરભિપૂજિતાય શ્રીવૈદ્યનાથાય નમઃ શિવાય॥ ૨॥
શમ્ભો મહાદેવ ....

ભક્તપ્રિયાય ત્રિપુરાન્તકાય પિનાકિને દુષ્ટહરાય નિત્યમ્ ।
પ્રત્યક્ષલીલાય મનુષ્યલોકે શ્રીવૈદ્યનાથાય નમઃ શિવાય॥ ૩॥
શમ્ભો મહાદેવ ....

પ્રભૂતવાતાદિસમસ્તરોગપ્રણાશકર્ત્રે મુનિવન્દિતાય ।
પ્રભાકરેન્દ્વગ્નિવિલોચનાય શ્રીવૈદ્યનાથાય નમઃ શિવાય॥ ૪॥ (ત્રિલોચનાય)

શમ્ભો મહાદેવ ....

વાક્શ્રોત્રનેત્રાઙ્ઘ્રિવિહીનજન્તોઃ  વાક્શ્રોત્રનેત્રાંઘ્રિસુખપ્રદાય ।
કુષ્ઠાદિસર્વોન્નતરોગહન્ત્રે શ્રીવૈદ્યનાથાય નમઃ શિવાય॥ ૫॥
શમ્ભો મહાદેવ ....

વેદાન્તવેદ્યાય જગન્મયાય યોગીશ્વરધ્યેય પદામ્બુજાય ।
ત્રિમૂર્તિરૂપાય   સહસ્રનામ્ને શ્રીવૈદ્યનાથાય નમઃ શિવાય॥ ૬॥
શમ્ભો મહાદેવ ....

સ્વતીર્થમૃદ્ભસ્મભૃતાઙ્ગભાજાં  પિશાચદુઃખાર્તિભયાપહાય   ।
આત્મસ્વરૂપાય શરીરભાજાં શ્રીવૈદ્યનાથાય નમઃ શિવાય॥ ૭॥
શમ્ભો મહાદેવ ....

શ્રીનીલકણ્ઠાય વૃષધ્વજાય સ્રગ્ગન્ધભસ્માદ્યભિશોભિતાય ।

વૈદ્યનાથાષ્ટકમ્

સુપુત્રદારાદિ સુભાગ્યદાય શ્રીવૈદ્યનાથાય નમઃ શિવાય॥ ૮॥
શમ્ભો મહાદેવ ....

બાલામ્બિકેશ વૈદ્યેશ ભવરોગહરેતિ ચ ।
જપેન્નામત્રયં નિત્યં મહારોગનિવારણમ્॥ ૯॥
શમ્ભો મહાદેવ ....

॥ ઇતિ શ્રી વૈદ્યનાથાષ્ટકમ્॥

In some recordings, શમ્ભો મહાદેવ is

modified or replaced by મહાદેવ મહાદેવ.

